He ngohe aromatawai ā-roto Toi Ataata 3.5B v1 mō te Paerewa Paetae 91859
TĀ TE ĀKONGA WHĀRANGI

He rauemi aromatawai ā-roto Toi Ataata 3.5A1 v1 mō te Paerewa Paetae 91859
TĀ TE KAIAKO WHĀRANGI


Ngohe Aromatawai: ‘City Symphony’
Paerewa Paetae Ngā Toi Ataata 91859: Te whakaatu māramatanga ki ngā kaupapa here o te ao toi whānui i roto i ngā toi ataata
Aronga: Toi Ataata 3.5B v1
Whiwhinga: 4
Te Horopaki
Ko tau nā mahi he whakamārama i ngā kaupapa here e hāngai ana ki te waihanga kiriata ‘City Symphony’ e pā ana ki te wairua o tētahi wāhi. 

Ka matapaki, ka whakamārama i ngā kaupapa here ki te hopu i ngā whakaahua, i ngā ataata rānei, me ngā puoro katoa kia pai ai te waihanga o tāu kiriata. Me noho tahi ai te taha ataata me te taha oro. 
Ka aromatawaingia tāu mārama ki ngā kaupapa here e hāngai ana ki ngā whakaahua, ki ngā ataata rānei, me ngā puoro i kōwhiria kia āhei ai ngā mahi katoa.  
Hei Mahi 
Mā tōu kaiako ētahi ‘City Symphonies’ e whakaatu ki te rōpū. Mahi takirōpū ki te matapaki i ngā kiriata, arā, he aha te pūtake o ia kiriata, he aha ngā whakaaro e whakahuatia ana, he aha hoki ngā kaupapa me ngā ariā e puta mai ana i ngā whakaahua/ataata, i ngā puoro/oro. 
Mahi takitahi ki te matapaki i tētahi kaupapa mō tāu ake kiriata. He kaupapa taiao pea, he kaupapa rangatahi pea, he kaupapa toi pea. Ko te tikanga, kia kōwhiria tētahi kaupapa e whakaaturia ana he wāhanga matua e kapo ana i te wairua o tētahi wāhi.    
Āta whakaarohia ngā whakaahua/ataata me ngā puoro/oro e hiahiatia ana mō te kiriata. Māu anō e tautohu, e rangahau ngā kaupapa here e hāngai ana ki ngā whakaahua/puoro nei, arā pea, ngā kirimana, ngā tūtohu, ngā tohutoro, tae atu ki ngā puna rauemi utu kore. 
Hei tauira, ki te hopu whakaahua/ataata koe i tētahi tangata, he aha rā ngā kaupapa here mō te whakauru i aua āhua ki tāu kiriata? Me whai kirimana ki te tangata? Arā anō, ki te hiahia whakamahi koe i tētahi waiata mō tāu kiriata, he aha ngā kaupapa here e hāngai ana? He utu rānei? He ture manatārua rānei? He ture whakaae rānei?

Waihangatia tāu kiriata. Ki te kore e oti te waihanga i te kiriata, ko te whakamārama i ngā tukanga me ngā tikanga whakahaere katoa i whāia i tāu kōpaki me ngā kōrero taunaki ka hāpai ai i tāu mahi.

Taunakitanga: Toi Ataata 91859 ‘City Symphony’
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Kua matapaki, kua whakamārama i ngā kaupapa here e hāngai ana ki te mahi waihanga kiriata.
Kua whakamārama i te pūtake o te kaupapa here me ōna āhuatanga e ai ki te horopaki o te mahi, kua taunaki ai. 


	Kua whakamārama i ngā tikanga whakahaere o ngā kaupapa here e ai ki te mahi waihanga kiriata, me te pāpātanga ki horopaki kē atu.

Kua matapaki, kua whakamārama i ngā hua o te kaupapa here, kua taunaki ai. 
	Kua whakamārama i ngā tikanga whakahaere o ngā kaupapa here e ai ki te mahi waihanga kiriata, me te pāpātanga ki ngā horopaki huhua noa.

Kua whakatau whakaaro mō ngā hua whānui o ngā kaupapa here, kua whakataurite ki kaupapa/horopaki kē atu, kua āta taunaki ai.

